MTIHANI WA MWISHO WA MUHULA WA KWANZA
KIDATO CHA TATU

MUDA: MASAA MAWILI

JIBU MASWALI  YOTE

1. RIWAYA UTENGANO

Anwani “UTENGANO” ni mwafaka kwa riwaya hii.Thibitisha kwa kutoa  mifano mwafaka .
2. FASIHI SIMULIZI

a)E leza maana ya

i)Methali

ii)Vitendawili

iii)Mafumbo

iv)Vitanza ndimi                               (alama 4)

b)Taja sifa moja ya kila mojawapo wa vipera vya  fasihi simulizi ulivyotaja katika(a).      (alama4)
c)Taja methali zozote tatu zinazokinzana.                                   (alama 3)

d)Taja methali zozote zilizo na mbinu zifuatazo

i)Jazanda

ii)Maswali ya balagha

iii)Istiari

 e) Eleza maana ya misemo iliyotumika katika sentensi zifuatazo.
i)Siku hizi Namunyu kawa mdogo toka kuvuliwa mbeleko kazini kwake.

ii)Msichana yule alipokwisha vunja ungo tu, alipewa mume.

iii)Mtoto yule anaonekana yai kwao’ haguswi ndio maana akatoka na adhabu namna ile (alama 3)

ASILI YA MIJIKENDA

Watu wa mijikendaa hapo zamani walikuwa wakiishi kaskazini mwa mto Tana mahali palipoitwa Shungwaya.Walikuwa jirani wa watu kabila Galla.Ilisemekana kwamba mijikenda walikuwa mahiri sana   katika vita na mnog’ono uliwafikia adui zao kuwa wamijikenda walikuwa wakitumia fingo.Kwa hivyo adui zao walifanya jitihadi ili wapate fingo hilo.
Ilitokea pia nyakati hizo, msichana moja wa kabila la Wagalla aliyekuwa na mchumba wa kimijikenda kwa hivyo walimtumia huyo kwa kulipata fingo hilo.Siku moja Yule mvulana wa kimijikenda  alialikwa karamu kule kwa wakwe zake.Alipofika huko alikaribishwa kwa taadhima kama ilivyokuwa kawaida. Wakati wa mmakuli wakamuuliza kwa makini kuhusu lile fingo. Aliwaambia tu pahali lililpowekwa lakini hakujua zaidi kwani hiyo ilikuwa ni siri ya  mganga aliyeiweka.Fingo yenyewe ilikuwa ni  chungu  kilichokuwa kimetiwa mambo kadha  wa kadha kama “viryangona”.

Wagalla walipog’amua  pale fingo lililpowekwa  walijitahidi  mpaka siku moja wakalipata.Baada ya muda mrefu vita vikaanguka,Wamijikenda wakabaki kuhangaika, kile walichokuwa wakikitegemea sasa hawakuwa nacho.Lakini kwa bidii kama ya mchwa ya kujenga kichunguu kwa mate, walijitengenezea fingo lingine.Hili halikuwa na nguvu za kutosha kwani vitu vingine vilivyotakikana  havikuweza kupatikana kwa urahisi; kwa hivyo walishindwa katika vita basi basi ndipo wakaanza kufunga virago  kuelekea pwani ta kusini.
Walichukua vitu vyao na kuondoka pamoja na fingo lao, hili lilibebwa na walipokuwa karibu kuvuka lile fingo lilianguka na kuvunjika.Wamijikenda walisikitika sana; hawakuwa na chochote  cha kutumaini sasa walitamauka  kama mfungwa aliyehukumiwa kunyongwa.
Chungu chenyewe katika magae tisa.Kwa hivyo magae haya  yakachukuliwa na wamijikenda  na msafara wao.Katika kwenda kwao na safari  wengine waliazimia  kubaki nyuma ili kuanzisha makao mapya.Yeyote aliyeazimia kubaki  popote pale alipewa moja ya magae tisa na kuanzisha makao yake.Basi iliendelea hivyo  mpaka magae tisa yalipokwisha ndipo ikawa kuna mijikenda.
MASWALI

a) Ainisha aina hii ya hadithi        (alama 1)

b) b)Kipera hiki kinapatikana katika utanzu upi wa fasihi simulizi?       (alama 1)

c) Taja sifa mbili za  kipera hiki cha fasihi simulizi.        (alama 2)

d) Taja na ueleze mambo ya kitamaduni  ya jamii ya wamijikenda.        (alama 6)

e) Eleza  kwa  ufupi  asili  na  maana  makabila ya mijikenda     (alama 4)

f) Taja mambo mawili  yasio ya kawaida  ukirejelea katika kifungu hiki          (alama 2)

g)  Andika mafunzo mawili  yanayotokana na hadithi hii     (alama 4)

Soma shairi hili lifuatalo na ujibu maswali yafuatayo.
Binadamu hatosheki, ni kiumbe chenye zani,kweli mja hapendeki’

Kwa kweli haaminiki, hila amficha ndani, la wazi ni unafiki’

Ukweliwe haafiki, jama zake zi moyoni usimwone ni rafiki’
Mtu kawa  na tama,akitaka kiso chake, ni hatari kama nyoka.
Wengine watakuua, wakiona una pesa, hata zikiwa kidogo’

Hizo kwao ni maua, hupupiwa zikatesa, wakifuata nyago’

Hadi kwenye wako ua, pasipo hata kupesa,wala kukupa kisogo’

Mtu kawa  na tama,akitaka kiso chake, ni hatari kama nyoka.

Pindi kinunua kitu, hafurahi shaitani, bali tajaza chukizo,

Mtu kiwa mtukutu,tanunua mtimani,kwalo lake tekelezo,

Tamko lake”subutu!’’ kuondoa tumaini,na kukuulia wazo,

M tu  kuwa na tama,alitaka kiso chake, ni hatari kama nyoka.

Aliye na taraghani, taabu kuishi naya, kazi yake kujidai,

Takusema faraghani, asosema kiwa naye, kupendeza maadui,

Hana faida nyumbani, ni mtu akuchimbaye,mradi usitumai’
Mtu kawa  na tama,akitaka kiso chake, ni hatari kama nyoka.

Kwa hakika  ni balaa, kumkirimu mchawi, aliyajaa uchoyo,

Bahati ina hadaa, kukupa alo sodawi, aibatili rohoyo,

Mipangoyo kwake jaa, na nia ya ustawii, huwiza kuvunja kaniyo,

Mtu kawa  na tama,akitaka kiso chake, ni hatari kama nyoka.

Ninacho changu kilio, ninalia sanasana,kinyesi nimetupiwa,

Ningeota azimio, lakini uwezo sina, kwa matatizo kuambiwa,

Ama nitumie azimio, fuadini ninanena, akilini  nazuiwa,

Mtu kawa  na tama,akitaka kiso chake, ni hatari kama nyoka.

MASWALI

a) Lipe anwani  mwafaka shairi hili.         (alama 1)

b)Mtungaji analalamikia juu ya nini?    (alama 3)

c)  Hili ni shairi la bahari gani? Toa sababu.       (alama 2)

d)  Kifafanue kibwagizo cha shairi hili.     (alama 3)

h) e) Andika ubeti wa tatu na wa nne katika lugha ya nathari.   (alama 5)

